
Палажэнне 

аб абласным конкурсе 

рытарычнага майстэрства
“Гавары са мной па-беларуску”

1. Агульныя палажэнні.

1.1. Абласны конкурс рытарычнага майстэрства “Гавары са мной па-беларуску” праводзіцца для вучняў 8 - 10 класаў агульнаадукацыйных устаноў і прысвечаны Дню беларускага пісьменства, які ў верасні 2010 года пройдзе ў г.Хойнікі.
1.2. Ініцыятарамі правядзення конкурсу з’яўляюцца ўпраўленне адукацыі Гомельскага абласнога выканаўчага камітэта, дзяржаўная ўстанова адукацыі “Гомельскі абласны інстытут развіцця адукацыі”.

1.3. Мэта:

развіццё інтэлектуальнага патэнцыялу вучняў, фарміраванне іх сацыякультурнай кампетэнцыі, павышэнне агульнага культурнага ўзроўню гаварэння, фарміраванне ў вучняў спецыяльных камунікатыўных уменняў і навыкаў.
1.4. Задачы:

стварэнне ўмоў для фарміравання беларускамоўнай камунікатыўнай кампетэнцыі;
удасканальванне тэхналогіі падрыхтоўкі і прадстаўлення публічных прамоў.
1.5. Арганізатарам конкурсу з’яўляецца арганізацыйны камітэт, які складаецца са спецыялістаў упраўлення адукацыі Гомельскага аблвыканкама, дзяржаўнай установы адукацыі “Гомельскі абласны інстытут развіцця адукацыі”.

2. Удзельнікі конкурсу, парадак арганізацыі і правядзення.

2.1. У конкурсе прымаюць удзел вучні 8-10 класаў агульнаадукацыйных устаноў.
2.2. Абласны конкурс праходзіць у 3 этапы:

1) ва ўстановах адукацыі – да 5 красавіка 2010 года;
2) раённы – да 30 красавіка 2010 года;
3) абласны – 22 мая 2010 года.
2.3. Першы і другі этапы конкурсу праводзяцца рэгіянальнымі аргкамітэтамі ў агульнаадукацыйных установах Гомельскай вобласці.

2.4. Умовы першага і другога этапаў конкурсу вызначаюцца рэгіянальнымі аргкамітэтамі.

3. Парадак правядзення конкурсу:

3.1. 1 тур.Мультымедыйнае эсе па тэме “Мой родны край” (8 клас), “Мой любімы літаратурны герой” (9 клас), “Мой любімы пісьменнік” (10 клас). Абарона праекта да 5 мінут.

Крытэрыі ацэнкі:

1) Змест (да 10 балаў);

2) Моўнае афармленне (да 10 балаў);

3) Адпаведнасць моўным нормам (да 10 балаў);

4) Творчае рашэнне (да 10 балаў).

3.2. 2 тур. Маўленне. Праводзіцца па групах у аўдыторыях. Прымаюць удзел усе заяўленыя вучні. На працягу 30 мінут павінны падрыхтаваць прамову на 5 мінут на адну з 2-3 прапанаваных тэм, выступіць перад журы і адказаць на пытанні журы і аўдыторыі слухачоў.


3.3. 3 тур. Дэбаты. Прымаюць удзел пераможцы другога тура, якія аб’ядноўваюцца ў пары паводле жэраб’ёўкі. Пасля папярэдняй падрыхтоўкі ўдзельнікі павінны аргументавана адстаяць сваю пазіцыю ў адпаведнасці з прапанаваным паняццем ці выказваннем. Кожны з удзельнікаў пары выступае з прамовай - абгрунтаваннем сваёй пазіцыі і адказвае на пытанні суперніка.

3.4. Рэгістрацыя удзельнікаў конкурсу 22 мая 2010 года ў 9.00 у дзяржаўнай установе адукацыі “Гімназія №10 г.Гомеля” (г.Гомель, вул. Валатаўская, 9, т. 77-64-03, 74-48-98).
4.Парадак прадстаўлення заявак на ўдзел у конкурсе.

Аддзелы адукацыі райвыканкамаў, Гомельскага гарвыканкама, адміністрацый раёнаў г.Гомеля, абласных ліцэяў ў тэрмін да 5 мая 2010 года прадстаўляюць ў дзяржаўную ўстанову адукацыі “Гомельскі абласны інстытут развіцця адукацыі” заяўку на ўдзел у абласным этапе конкурсу (па 3-4 ўдзельніка з кожнага раёна, абласнога ліцэя) з указаннем поўнай назвы агульнаадукацыйнай установы, класа, прозвішча, імя, імя па бацьку ўдзельніка, кантактных тэлефонаў. Кантактны тэлефон – 60-11-23 (Панфіленка А.А.).
5.Парадак узнагароджвання пераможцаў конкурсу.

Пераможцы конкурсу ўзнагароджваюцца дыпломамі І, ІІ і ІІІ ступеняў (45% удзельнікаў).
Дыпломамі ІІІ ступені ўзнагароджваюцца ўдзельнікі, якія сталі пераможцамі 1 і 2 тураў конкурсу (па суме набраных балаў). 

Дыпломамі ІІ ступені ўзнагароджваюцца ўдзельнікі, якія прымалі ўдзел у 3 туры і не былі вызначаны пераможцамі.

Дыпломамі І ступені ўзнагароджваюцца пераможцы 3 тура конкурсу.

